ԱՄՓՈՓԱԹԵՐԹ
«Իրան-Հայաստան 400 կՎ Լարման էլեկտրահաղորդման օդային գծԻ ԿԱՌՈՒՑՈՒՄ» ծրագրի շրջանակներում ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1

	3
	4

	1.
	Հայաստանի Հանրապետության գյուղատնտեսության նախարարություն 24.03.2014թ., 
№  ՍԿ/ԱԲ-1/1428-14 

գրություն
	Դիտողություններ և առաջարկություններ չկան:
	-
	-

	2.
	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե
25.03.2014թ.                     № Ե/9/1708-14
գրություն
	Ինչպես որոշման նախագծում, այնպես էլ հավելվածում արտահայտված չեն օտարվող հողամասերի չափերը, հողատեսքերը և սեփականության սուբյեկտները:

Օտարման գործընթացի և իրավունքների պետական գրանցման ժամանակ  խնդիրներից խուսափելու նպատակով առաջարկում ենք վերը նշվածները արտահայտել նախագծում և հավեկվածում:
	Ընդունվել է:

	Նախագծի հավելվածի աղյուսակում ավելացվել են նոր սյունակներ` «Հողամասի չափերը», «Նպատակային նշանակությունը» անվանումներով, որտեղ նշվել են օտարման ենթակա հողամասերի չափերը և նպատակային նշանակությունը:

Օտարման գործընթացի համար անհրաժեշտ տեղեկատվությունը հավաքագրվելու է օտարման ենթակա սեփականության նկարագրության արձանագրությունը կազմելու ժամանակ, որը, ՀՀ օրենսդրության համաձայն, կազմվում է բացառիկ` գերակա հանրային շահ ճանաչելու մասին կառավարության որոշումն ուժի մեջ մտնելուց հետո: Իրավունքի պետական գրանցման ժամանակ ՀՀ կառավարությանն առընթեր անշարժ գույքի կադաստրի պետական կոմիտե կներկայացվեն ՀՀ օրենսդրությամբ սահմանված անհրաժեշտ բոլոր փաստաթղթերը, ներառյալ օտարվող հողամասերի չափերի, հողատեսքերի և սեփականության սուբյեկտների վերաբերյալ տեղեկատվություն պարունակող փաստաթղթերը:

	3.
	Հայաստանի Հանրապետության ֆինանսների նախարարություն
27.03.2014թ.

№ 4/9.2/4740-14
գրություն
	Հաշվի առնելով, որ Նախագծով նախատեսված տարածքների ձեռք բերող է հանդիսանալու «Բարձրավոլտ էլեկտրացանցեր» ՓԲԸ, այդ կապակցությամբ հայտնում ենք, որ ՀՀ հողային օրենսգրքի 60-րդ հոդվածի 1-ին մասի 11-րդ կետի համաձայն` արգելվում է քաղաքացիներին և իրավաբանական անձանց սեփականության իրավունքով փոխանցել պետական և համայնքային սեփականություն հանդիսացող այն հողամասերը, որոնք ջրային օբյեկտների և ավազանների առափնյա շերտերի, ընդհանուր օգտագործման ավտոմոբիլային, երկաթուղային ճանապարհների, խողովակաշարային և այլ տրանսպորտի համար առանձնացված շերտերի, էլեկտրահաղորդիչ գծերի, մայրուղային ջրամատակարարման և ջրահեռացման համակարգերի, գազատարների, ջրանցքների, ինչպես նաև դրանց հեռանկարային զարգացման համար առանձնացված (պահեստավորված) հողեր են:
	Չի ընդունվել:
	Իրան-Հայաստան 400 կՎ էլեկտրահաղորդման օդային գծի ծրագիծը հաստատվել է ՀՀ կառավարության 2008 թվականի նոյեմբերի 20-ին № 1334-Ն որոշմամբ: Նախագծի հավելվածի աղյուսակում նշված օտարման ենթակա հողամասերը չեն հանդիսանում պետական և համայնքային սեփականության հողամասեր, այլ պատկանում են ֆիզիկական և իրավաբանական անձանց: 

	
	
	Կից ներկայացված օտարվող տարածքների քարտեզների էլեկտրոնային տարբերակում կամ որևէ այլ փաստաթղթով չի ներկայացվել այդ հողամասերի գործառնական նշանակությունը հավաստող փաստաթուղթ, ինչպես նաև իրավունքի որ սուբյեկտներին են սեփականության իրավունքով պատկանում այդ հողամասերը: Միաժամանակ այդ հողամասերը նախատեսվում են հետագայում օգտագործվել «Իրան-Հայաստան 400 կՎ լարման էլեկտրահաղորդման օդային գիծ և համապատասխան ենթակայան» ծրագրի իրականացման համար, ինչից բխում է, որ այդ տարածքները էլեկտրահաղորդիչ գծերի  հողեր են:
	Չի ընդունվել:
	«Հասարակության և պետության կարիքների համար սեփականության օտարման մասին» ՀՀ օրենքի (այսուհետ` Օրենք) 7-րդ հոդվածի համաձայն` բացառիկ` գերակա հանրային շահ ճանաչելու մասին կառավարության որոշման մեջ նշվում է օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից): Բացի այդ նախագծի մշակման փուլում սեփականության իրավունքի սուբյեկտը կարող է փոխվել մինչև Որոշման ընդունման պահը: Նախագծում տեղ գտած տեղեկատվությունն ապահովում է Օրենքի նշված պահանջը:

	
	
	Հայտնում ենք, որ «Իրան-Հայաստան 400 ԿՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին» ՀՀ օրենքի 1-ին հոդվածով սահմանված` «Բարձրավոլտ էլեկտրացանցեր» փակ բաժնետիրական ընկերության (այսուհետ` ծրագիրն իրականացնող կազմակերպություն կամ պատվիրատու) և Իրանի Իսլամական Հանրապետության «Սանիր» ընկերության (այսուհետ` կապալառու) միջև կնքված կապալի պայմանագրի շրջանակներում պատվիրատուի և Իրանի Իսլամական Հանրապետության Արտահանման զարգացման բանկի միջև կնքված ֆինանսական համաձայնագրի, պատվիրատուի և կապալառուի դուստր՝ «ՍԱՆԻՐ ԻՆՏԵՐՆԵՅՇՆԼ ՖԶԵ» ընկերության (փոխատուի) միջև կնքված փոխառության պայմանագիրը միջազգային պայմանագրեր  չեն: Որից բխում է, որ վերջիններս չեն կարող գերակայություն ունենալ ներպետական օրենսդրության նկատմամբ:
	Չի ընդունվել:
	Նախագիծը չի պարունակում հղում որևէ միջազգային պայմանագրի վրա: Օրենքի 6-րդ հոդվածի 1-ին մասի համաձայն հասարակության և պետության կարիքների համար սեփականությունը կարող է օտարվել հօգուտ պետության, համայնքի կամ կազմակերպության: Նախագծի համաձայն սեփականությունն օտարվում է հօգուտ կազմակերպության` «Բարձրավոլտ էլեկտրացանցեր» ՓԲԸ-ի, իսկ  գերակա հանրային շահի հիմնավորումը էներգետիկայի բնագավառում կարևոր նշանակություն ունեցող ծրագրերի իրականացման ապահովումն է (Օրենքի 4-րդ հոդվածի 2-րդ մասի զ) ենթակետ):

	
	
	Միաժամանակ հայտնում ենք, որ Նախագծի 3-րդ կետով սահմանվում է, որ սույն որոշումն ուժի մեջ է մտնում պաշտոնական հրապարակմանը հաջորդող օրը: «Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերության համաձայն` իրավաբանական կամ ֆիզիկական անձանց իրավունքները կամ ազատությունները սահմանափակող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող և փոփոխող կամ պարտականությունների կատարման կարգ սահմանող կամ փոփոխող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ փոփոխող, ինչպես նաև դրանց իրավական վիճակն այլ կերպ վատթարացնող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը, եթե այդ նորմատիվ իրավական ակտերով ավելի ուշ ժամկետ նախատեսված չէ կամ եթե սույն օրենքով ուղղակի այլ բան նախատեսված չէ: Ելնելով վերոնշյալից հայտնում ենք, որ Նախագծի 3-րդ կետով պետք է սահմանել, որ որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
	Ընդունվել է:
	ՀՀ կառավարության որոշման նախագծում կատարվել է համապատասխան փոփոխություն:

	4.
	Հայաստանի Հանրապետության տարածքային կառավարման նախարարություն

31.03.2014թ.

№  01/16/1629-14

գրություն
	ՀՀ տարածքային կառավարման նախարարությունը «Իրան-Հայաստան 400 կՎ 3-րդ էլեկտրահաղորդման օդային գիծ և համապատասխան ենթակայան» ծրագրի շրջանակներում Հայաստանի Հանրապետության վարչական սահմաններում գտնվող որոշ տարածքների նկատմամբ բացառիկ` գերակա հանրային շահ ճանաչելու մասին» ՀՀ կառավարության որոշման նախագիծը քննարկել է ՀՀ Սյունիքի, ՀՀ Վայոց ձորի, ՀՀ Կոտայքի, ՀՀ Գեղարքունիքի մարզպետարանների հետ համատեղ և հայտնում է, որ նախարարության իրավասության շրջանակներում նախագծի վերաբերյալ դիտողություններ,  առաջարկություններ չունի: 

Միաժամանակ, առաջարկում է քննարկել ՀՀ Սյունիքի, ՀՀ Վայոց ձորի, ՀՀ Կոտայքի, ՀՀ Գեղարքունիքի մարզպետարանի առաջարկությունները նախագծի վերաբերյալ և անհրաժեշտության դեպքում հաշվի առնել:
	-
	-

	
	Հայաստանի Հանրապետության Սյունիքի մարզպետարան


	Որոշման նախագծի վերնագրում նշել այն համայնքների անվանումները, որոնց վարչական սահմաններում գտնվող  որոշ տարածքներում ճանաչվում է բացառիկ՝ գերակա հանրային շահ: 

Որոշման նախագծի վերնագրից հանել  «Իրան-Հայաստան 400 կՎ 3-րդ էլեկտրահաղորդման օդային գիծ և համապատասխան ենթակայան» ծրագրի շրջանակներում» բառերը:
	Չի ընդունվել:
	«Իրավական ակտերի մասին» ՀՀ օրենքի 
40-րդ հոդվածի 1-ի մասի 2-րդ պարբերության համաձայն, իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Նախագծի վերնագիրը համապատասխանում է Օրենքի նշված պահանջին:

	
	
	Որոշման նախագծի 1-ին կետի 1-ին մասը շարադրել հետևյալ խմբագրությամբ՝ «Հաշվի առնելով «Իրան-Հայաստան 400կվ 3-րդ էլեկտրահաղորդման օդային գիծ և համապատասխան ենթակայան» ծրագիրը և ծրագրի համապետական կարևոր նշանակությունը՝ սույն որոշման հավելվածում նշված համայնքներում քաղաքացիների և իրավաբանական անձանց սեփականությունը հանդիսացող հողերի նկատմամբ ճանաչել բացառիկ՝ գերակա հանրային շահ՝ հետևյալ հիմնավորումներով՝»:

Որոշման նախագծի 1-ին կետի 1) ենթակետում «նշված» բառից առաջ լրացնել «սույն որոշման 1-ին կետում» բառերը:
	Ընդունվել է:
	Նախագծի նախաբանում «հոդվածներով» բառից հետո ավելացվել են «ինչպես նաև հաշվի առնելով «Իրան-Հայաստան 400 կՎ լարման էլեկտրահաղորդման օդային գիծ և համապատասխան ենթակայան» ծրագրի (այսուհետ` Ծրագիր) կարևորությունը» բառերը:

Նախագծի 1-ին կետը շարադրվել է հետևյալ խմբագրությամբ` «Ծրագրի իրականացման նպատակով սույն որոշման հավելվածում նշված համայնքներում ֆիզիկական և իրավաբանական անձանց սեփականության իրավունքով պատկանող տարածքների նկատմամբ ճանաչել բացառիկ` գերակա հանրային շահ, հետևյալ հիմնավորումներով`»:

	
	
	Որոշման նախագծում 2-րդ կետից հետո ավելացնել նոր կետ՝ հետևյալ խմբագրությամբ՝ 

«Հայաստանի Հանրապետության էներգետիկայի և բնական պաշարների նախարարին՝ 

1) սույն որոշումն ուժի մեջ մտնելուն հաջորդող 7-օրյա ժամկետում ապահովել օտարվող սեփականության սեփականատերերի և օտարվող սեփականության նկատ​մամբ պետական գրանցում ստացած գույքային իրավունքներ ունեցող անձի իրազեկումը.

2) սույն որոշումն ուժի մեջ մտնելուց հետո 15-օրյա ժամկետում ապահովել սույն որոշմամբ սահմանված բացառիկ` գերակա հանրային շահ ճանաչված տարածքների նկատմամբ սույն որոշումից բխող գույքային իրավունքների ու սահմանափակումների պետական գրանցումը` Հայաստանի Հանրապետության օրենսդրությամբ սահմանված կարգով ու ժամկետներում` սույն որոշմամբ սահմանված տարածքները ձեռքբերողի սեփական միջոցների հաշվին»:
	Չի ընդունվել:
	Օրենքի 7-րդ հոդվածի 5-րդ մասի համաձայն, բացառիկ` գերակա հանրային շահ ճանաչելու մասին կառավարության որոշումն ուժի մեջ մտնելուն հաջորդող յոթ օրվա ընթացքում պատշաճ ձևով ուղարկվում է օտարվող սեփականության սեփականատիրոջը և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց: Նշված դրույթի իրականացումը նախագծին կից պայմանագրով վերապահված է Ձեռքբերողին (պայմանագրի 3-րդ բաժնի 4-րդ ենթակետ):
Օրենքի 7-րդ հոդվածի 4-րդ մասի համաձայն, հասարակության եւ պետության կարիքների համար հողամաuը կամ այլ անշարժ գույքը կամ պարտադիր կամ կամավոր պետական գրանցման ենթակա այլ գույքը բացառիկ` գերակա հանրային շահ ճանաչելու մասին կառավարության որոշումից ծագող օտարվող սեփականության նկատմամբ Օրենքի 15-րդ հոդվածով նախատեսված սահմանափակումներն ենթակա են գրանցման օրենքով սահմանված կարգով՝ կառավարության որոշումն ուժի մեջ մտնելուց հետո՝ 15-օրյա ժամկետում:

«Գույքի նկատմամբ իրավունքների պետական գրանցման մասին» ՀՀ օրենքի 10-րդ հոդվածի 3-րդ մասի համաձայն, օրենքի ուժով կիրառվող սահմանափակումների դեպքում սահմանափակումների պետական գրանցման համար հիմք են այն փաստաթղթերը, որոնք հաստատում են սահմանափակման կիրառման համար անհրաժեշտ և բավարար պայմանների առկայությունը:

Հաշվի առնելով, որ նշված փաստաթղթերը գրանցող մարմին է ներկայացնելու ձեռքբերողը, և այն, որ Օրենքի 6-րդ հոդվածի 5-րդ մասի համաձայն, սեփականությունն օտարելու գործընթացի ընթացքում առաջացած ծախսերը կատարվելու են ձեռքբերողի հաշվին, Օրենքի 7-րդ հոդվածի 4-րդ մասի դրույթի ապահովումը նախագծին կից պայմանագրով վերապահված է Ձեռքբերողին (պայմանագրի 3-րդ բաժնի 5-րդ ենթակետ): 

	
	
	Որոշման նախագծի հավելվածում կատարել լրացումներ՝ նշելով օտարման  ենթակա սեփականության իրավունքի օբյեկտների վերաբերյալ այլ տվյալներ ևս՝ մասնավորապես սեփականատերերի անվանումը, հողամասի չափը, հողամասի նպատակային նշանակությունը:
	Ընդունվել է մասամբ:
	Նախագծի հավելվածի աղյուսակում ավելացվել են նոր սյունակներ` «Հողամասի չափերը», «Նպատակային նշանակությունը» անվանումներով, որտեղ նշվել են օտարման ենթակա հողամասերի չափերը և նպատակային նշանակությունը:
Օրենքի 7-րդ հոդվածի համաձայն` բացառիկ` գերակա հանրային շահ ճանաչելու մասին կառավարության որոշման մեջ նշվում է օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից):

Նախագծում տեղ գտած տեղեկատվությունը լիովին ապահովում է Օրենքի պահանջը:

Օտարման գործընթացի համար անհրաժեշտ տեղեկատվությունը հավաքագրվելու է օտարման ենթակա սեփականության նկարագրության արձանագրությունը կազմելու ժամանակ, որը, ՀՀ օրենսդրության համաձայն, կազմվում է բացառիկ` գերակա հանրային շահ ճանաչելու մասին կառավարության որոշումն ուժի մեջ մտնելուց հետո:

Բացի այդ, նախագծի մշակման փուլում սեփականատերը կարող է փոխվել մինչև Որոշման ընդունման պահը:  

	
	
	Որոշման նախագծին կից պայմանագրի նախագծից հանել 3-րդ կետի 4) և 5) ենթակետերը /«Հասարակության և պետության կարիքների համար սեփականության օտարման մասին» ՀՀ օրենքի 7-րդ հոդվածի 6-րդ կետի  համաձայն օտարվող սեփականության նկարագրության արձանագրությունը կազմում է  պետական լիազոր մարմինը այլ ոչ թե ձեռքբերողը/:
	Չի ընդունվել:
	Օրենքը լիազոր մարմնին չի արգելում նկարագրության արձանագրությունները կազմելու համար կնքել պայմանագիր ձեռքբերողի հետ:

	
	
	Ներկայումս «Բարձրավոլտ էլեկտրացանցեր» ՓԲԸ-ի կողմից որպես էներգետիկայի նշանակության հողամասեր արդեն սեփականության իրավունքով ձեռք են բերվել 6 միավոր հողամասեր /ՀՀ կառավարության որոշման նախագծի հավելվածի 113-117 և 119-րդ տողերի հողամասերը/:
	Ընդունել է:
	Նախագծի հավելվածից հանվել են 113-117 և 119 կետերը:

	
	Հայաստանի Հանրապետության Կոտայքի մարզպետարան
	Դիտողություններ և առաջարկություններ չկան:
	-
	-

	
	Հայաստանի Հանրապետության Գեղարքունիքի մարզպետարան

	Դիտողություններ և առաջարկություններ չկան:
	-
	-

	
	Հայաստանի Հանրապետության Վայոց Ձորի մազպետարան

	Դիտողություններ և առաջարկություններ չկան:
	-
	-

	5.
	Հայաստանի Հանրապետության

բնապահպանության նախարարություն
31.03.2014թ., 
№ 1/04.3/10679-14
գրություն
	Դիտողություններ և առաջարկություններ չկան:
	-
	-

	6.
	Հանրապետության մշակույթի նախարարություն 08.04.2014թ., 
№ 05/14.2/1386-14 21.08.2014թ., 
№ 03/14.2/3978-14
գրություններ
	Դիտողություններ և առաջարկություններ չկան:
	-
	-

	7.
	Հայաստանի Հանրապետության արդարադատության նախարարություն
05.06.2014թ.

№ 01/3737-14
գրություն
	Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` համաձայն «Հասարակության և պետության կարիքների համար սեփականության օտարման մասին» ՀՀ օրենքի 4-րդ հոդվածի 1-ին մասի «բ» կետի, գերակա հանրային շահի արդյունավետ օգտագործումը չի կարող ապահովվել առանց տվյալ սեփականության օտարման, իսկ «գ» կետով սահմանվում է, որ գերակա հանրային շահից ելնելով` սեփականության օտարումը չպետք է չհիմնավորված վնաս պատճառի սեփականատիրոջը, մինչդեռ ներկայացված նախագծի 1-ին կետի 1-ին ենթակետում նշվում է միայն, որ ծրագրի իրականացման շահը գերակայում է օտարվող սեփականության սեփականատերերի շահերից, քանի որ ծրագրի իրականացման արդյունքում կբարձրանա Հայաստանի Հանրապետության էներգահամակարգի հուսալիությունն ու կայունությունը, իսկ 1-ին կետի 2-րդ ենթակետում և հիմնավորման մեջ նշվում է, որ ծրագրի արդյունավետ իրականացումը չի կարող ապահովվել` առանց որոշման հավելվածում նշված տարածքների օտարման, քանի որ դրանք գտնվում են ծրագրով նախատեսված` կառուցվող էլեկտրահաղորդման գծի հենարանների տեղակայման վայրերում: Այդ կապակցությամբ նախագծում և հիմնավորման մեջ անհրաժեշտ է նշել բոլոր այն օբյեկտիվ հիմքերը, որոնց պայմաններում նշված ծրագրի իրականացումը հնարավոր չէ առանց նշված սեփականությունն օտարելու: Այդ առումով անհրաժեշտ է նախագծի հիշյալ կետերը և հիմնավորումը լրամշակել և համապատասխանեցնել հիշյալ օրենքի 4-րդ հոդվածի 1-ին կետում նշված սկզբունքներին:
	Ընդունվել է:


	ՀՀ կառավարության որոշման նախագծում և հիմնավորման մեջ կատարվել են համապատասխան փոփոխություններ:

	8.
	Հայաստանի Հանրապետության

քաղաքաշինության նախարարություն 23.07.2014թ., 
№  01/11.1/3598-14 

գրություն
	Դիտողություններ և առաջարկություններ չկան:
	-
	-

	9.
	Հայաստանի Հանրապետության ֆինանսների նախարարություն
24.07.2014թ.

№ 01/11-1/10184-14
գրություն
	Դիտողություններ և առաջարկություններ չկան:
	-
	-

	10
	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե
25.07.2014թ.                     № ՄՍ/4809-14
գրություն
	Դիտողություններ և առաջարկություններ չկան:
	-
	-


ՀՀ էներգետիկայի և բնական պաշարների նախարար     Ե. Զախարյան
